საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქალბატონ ეკატერინე ტიკარაძეს

მინსიტრის პირველი მოადგილის თამარ გაბუნაის

მოხსენებითი ბარათი


ქალბატონო ეკატერინე,


როგორც   თქვენთვის ცნობილია,  ბოლო დღეებში საქართველოში მკვეთრად იმატა ახალი კორონავირუსული ინფექციის დადასტურებული შემთხვევების რიცხვმა.  1 ოქტომბრის მდგომარეობით დაფიქსირებულია 6640 დადასტურებული შემთხვევა, გამოჯანმრთელდა 3419, ხოლო გარდაცვლილია 39. ამასთან, ყოველდღიურად ახალი დადასტურებული შემთხვევების რაოდენობამ კი გადაჭარბა  400-ს.
მზარდი სტატისტიკის პარალელურად, ქვეყნის  მასშტაბით რადიკალურად გაზრდილია COVID-19-ის პჯრ მეთოდით დიაგნოსტირების მოცულობა, შესაბამისად იზრდება პროგრამაში ჩართულ, პჯრ ტესტირების მიმწოდებელ დაწესებულებების შესრულებული სამუშაოს ასანაზღაურებელი თანხის მოცულობაც. 
მოგეხსენებათ, ,,2020 წლის  ჯანმრთელობის დაცვის სახელმწიფო პროგრამების  დამტკიცების შესახებ“  საქართველოს  მთავრობის  № 674   დადგენილებით დამტკიცებული ,,ახალი  კორონავირუსული დაავადების COVID 19-ის  მართვის“ სახელმწიფო პროგრამის ფარგლებში სსიპ საავადებათა კონტროლისა და საზოგადოებრივი ჯანდაცვის ეროვნული ცენტრის ბიუჯეტის წილი შეადგენს    22  050  000 ლარს. ცენტრიდან მიღებული ინფორმაციის (16.09.20წ N06/3898 წერილი) თანახმად,  16 სექტემბრის მდგომარეობით საკასო ხარჯი 15 242 000  ლარს  შეადგენს. მათივე   გაანგარიშებით,    წლის   ბოლომდე მოსალოდნელი ხარჯი სულ შეადგენს დაახლოებით 38 000 000 ლარს (მ.შ ხარჯების დაახლოებითი განაწილება: 22 სექტემბრის მდგომარეობით საკასო ხარჯი 16 200 000 ლარი, შესყიდვის ვალდებულება 2 100 000 ლარი, ხელფასი 200 000 ლარი და ვაუჩერული მომსახურება 19 500 000 ლარი) . 
ყოველივე  ზემოაღნიშნულიდან გამომდინარე,   მიზანშეწონილად მიგვაჩნია   ,,2020 წლის  ჯანმრთელობის დაცვის სახელმწიფო პროგრამების  დამტკიცების შესახებ“  საქართველოს  მთავრობის  № 674   დადგენილებით დამტკიცებული ,,ახალი  კორონავირუსული დაავადების COVID 19-ის  მართვა“  (პროგრამული კოდი 27 03 03 11)  პროგრამის ფარგლებში ცენტრის მიერ განსახორციელებელი ღონისძიებების ბიუჯეტის ასიგნება  გაიზარდოს დაახლოებით 15 000  000 ლარით.
გთხოვთ, თქვენს გადაწყვეტილებას.

თქვენი თანხმობის შემთხვევაში, გთხოვთ, დაავალოთ ეკონომიკურ სამსახურს, საჭირო ფინანსური რესურსის მოძიება, რომლის შემდეგაც პოლიტიკის დეპარტამენტი უზრუნველყოფს „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილების ცვლილების პროექტის მომზადებას.

